
Pilersaarutit annertuut sanaartornerisa nalaanni nunanit allamiut najugaqa-
lernissamut sulinissamullu akuerineqarsinnaanerat pillugu Kalaallit Nunaannut
Inatsisip Kalaallit Nunaannut atuutilernissaa pillugu oqgaaseqaateqarnissamut
Inatsisartut aalajangiinissaanut siunnersuut.

(Inuussutissarsiornermut Aatsitassanullu Naalakkersuisoq)

Nunatsinnut pingaarutegarpoq inuussutissarsiorneq pillugu inatsisitigut sinaakkutissat
inississallugit. = Aammattaaq pingaarutegarpoq sinaakkutissat taakku politikkikkut
siammasissumik isumagqatigiissutigisimanissai. Inatsisitigut sinaakkutaasut kikkulluunniit
naalakkersuinikkut siuttuugaluartut atuunnissaannik tatiginnittogarsinnaasariagarpoq.
Tassuunatigut aalaakkaanissaq pisariagarpoq.

Suliniutit annertuut pillugit inatsisip siunertamisut atulersinnaaqqullugu danskit nunat
allamiut  pillugit inatsisaat allannguuteqarfigissallugu pinngitsoornegarsinnanngilaqg.
Suliassagarfimmi taanna danskit suli akisussaaffigaat. Taamaammat allannguut una
ullumikkut maani suliaraarput. Pinegartoq tassaavoq nunat allamiut suliniutit annertuut
sanaartornerisa nalaanni nunatsinnut  suliartussatillugit suliartorallarnissaminnut
akuersissuteqarfigineqarnerat eqaatsumik sukkasuumillu suliarinegarsinnaasarnissaat.

Inuit Atagatigiinnit inatsimmut allannguut taperserparput, Nunattali oqgartussaaffii
aalajangiisinnaatitaaffiilu akiginianngilagut.

Inatsisip matuma nassuiaatitaani aatsitassat qaqutigoortut pillugit immikkoortumik
ilanngussisogarsimavoq. Tassani danskit naalakkersuisui allapput, suliartornissamik
akuersissutinik aatsaat tunniussaqartogarnissaasoq Naalakkersuisut danskillu
naalakkersuisuisa akornanni suliniutit taama ittut pillugit paasissutissanik
avitseqgatigiinnissamik isumaqatigiissusiortogareertillugu.

Tamanna immaqga suunngittutut nipegarsinnaavoq Inuit Ataqatigiinniilli taamatut immikkut
piumasaqaatilersuineq akuersaarsinnaanngilarput, aamma inatsisip
nassuiaatitaaniiginnaraluartoq. Inatsisip nassuiaatitai inatsisip ganoq paasineqarnissaanut
tunngaviupput, inatsisivittaatuullilu pingaaruteqgartigalutik.

Naalakkersuisut danskillu naalakkersuisuisa akornanni aatsitassat gaqutigoortunik suliat
pillugit paasissutissanik avitseqatigiinneq suliartornissamut akuersissutinut attuumassu-
teganngittut Inuit Atagatigiit isumaqgarpugut.

Siullertut taamatut nassuiaatitaani allassimanermi Namminersorneq pillugu inatsisip isumaa
akigineqarpoq, Namminersornermi pillugu inatsimmi erseqqissumik allassimavoq
aatsitassarsiorneq pillugu Nunatta inatsisinik  atortitsinermik  inatsisiliornermillu
ogartussaaffimmik tigumminnittuusoq, aatsitassallu suulluunniit pinegaraluarpata tamanna
atuuppoq.

Aappaattut paasiuminaalluinnarpoqg sooq nunat allamiut suliartornissaannut atatillugu
akuersissutegartarnermut tunngasumik inatsimmut aatsitassat aalajangersimasut akule-
runneqgarsimanersut. Taamatut akulerutsitsineq kiap ogartussaaffik tigummineraa pillugu
paasiuminaallisaavoq, uatsinnut naalagaaffeqgatigiittunut, inuussutissarsiortunut, ingerlat-
seqatigiiffinnut aningaasaleerusuttunullu uuminnga inatsimmik atuisussanut.



Pingajuattut - suliniutinummi annertuujunngittunut ganoq pisogassava? Allannguutimmi
uku suliniutinut annertuunut taamaallaat atuuttussaapput. Taava inatsisini arlalinni allani
immikkut piumasaqaatilersuisogassava? Eqgarsaatigilluagaanngitsutut assut isikkogarpoq
isumaqgarpugullu unitsinnegarsinnaanngittumut nikikkiartussasugut danskit naalakkersui-
suisa oqaasertalersuinerat akuersaassagutsigu.

Inatsisip taama sagqummiunnegarnera nassuiaatitailu taama isikkogarnerat naalak-
kersuinerlunnertut isigaavut.

Soorunami sillimaniarnermut politikki suleqgatigiissutaassaaq. Tamanna isumagqataaf-
figaarput. Naalakkersuinikkulli ingerlatsilluarnerusimassagaluarpoqg Nunatta Danmarkillu
akornanni aatsitassarsiornermut tunngasumik sillimaniarnermut politikkikkut tamakkiisumik
isumagatigiissusiortogaraluarpat, inatsisinut nalaatsortunut ataasiakkaanut immikkut piu-
masaqgaasersuinani.

Inatsisip matuma sagqummiunneqarnerani periuserineqartoq aamma isornartoqgarpoq.

Maannakkut Folketingimi inatsit una siullermeernegareerpoq - tamannalu pivoq maani
Inatsisartuni ganoq isummissanersugut nalullugu. Tamanna naleqqutinngilaq.

Aamma inatsit nassuiaatitaalu aatsaat kingusissorujussuakkut Inatsisartut inuiaqatigiillu
sinnerisa tiguaat, Folketingip tigusineranit sapaatip akunneranik kingusinnerusukkut aatsaat
tiguavut.

Tamatuma saniatigut tusarniaanermi piffissarititaq sivikippallaarujussuarpoq. Ullut arfineq
pingasut naammanngillat. Ingammik inatsisip matuma ganoq sunniuteqartiginissaa eqqar-
saatigigaanni.

Sapaammi unnukkut, tassalu ippassaani, tusarniaanermi akissutit suli sagqummer-
simanngillat. Aatsaat nammineerluta noqgaassutigigatsigu tusarniaanermi akissutit ilaat
tigusinnaasimavagut takusinnaavarpullu SIK akissutiminni erseqgissumik aamma allattut
uunga inatsimmi aatsitassat gaqutigoortut pillugit immikkut piumasaqgaatitalersuisimaneq
akuersaarnagu. Inatsisartuni suliap matuma naammassinnginnerani tusarniaanermi
akissutit allat aamma takunissaat piumasaraarput.

Inuit Ataqgatigiinit akuersaanngilarput inatsit taama pingaaruteqartigisup suliarinegarnerani
ima inissisimaqqginnissaq:

1) Tusarniaaneq naleqquttoq akigalugu tuaviuussineq

2) Folketingimi Inatsisartunilu ataatsikkut suliarinninneq taamalu ilinikkut Folketingimi
suliarinninnermi Inatsisartut ganoq inassuteqarniarnerat ilisimaneqgarani

3) Inatsit sagqummiunneqgartup Folketingimilu Inatsisartunilu suliareqquneqgarnera naak
tunngavigisassat suli tigunegarsimanngittut, taamalu ilinikkut suliarinnineq siogqullugu
isummerfigisassaq suliarineqartinnagu isummerfigineqgarsinnaanani

Danmarkimut oqartussaaffinnik utertitseqqginninnginnissaq qularnaartigu. Namminersorneq
pillugu isumagqgatigiissummik tassunga killinnissarput ilungersuunnikuuarput, ogartussaaffiit
ganoq agguataarsimaneri, Danmarkimut isumagqatigiissuteqarfigeriikkavut, akigissanngi-
lagut.

Naggaterpiaatigut assorsuaq tupigusuutigalugu uparuanngitsoorusunngilarput, suliniutinut
angisuunut inatsisip naassuiaatitaani sulisartunut nunanit allamiunut atugassarititaasut
pillugit imaattunik allaggasogarmat; “aningaasarsianut atorfininnermilu atugassarititaasunut
ullumikkut Kalaallit Nunaanni nalinginnaasunut naapertuutinngillat.” Isumagarpugut oqaa-
seqgatigiit taakku eqqunngitsuullutillu tulluartuunngitsut aammalu inatsimmik atuartus-
samut paatseveerussaataaginnassasut, suliniutinummi angisuunut inatsimmi aamma
erseqgissarnegareerpoq sulisartunut nunanit allaneersunut immikkoortitsisogassanngitsoq.



Taamaammat oqgaaseqatigiit taakku inatsisip nassuiaatitaanit peerneqassasut kissaati-
gaarput.

Allaanngilaq politikerit danskit ilaasa aatsaat ukiut arlallit gaangiuttullu Namminersorneq
pillugu isumagatigiissut ganog imaqgarnersoq paasilersimagaat. Danskit partiivisa ilaasa
inatsisinut naleqqutinngittunik immikkut piumasaqaatilersuinialeriasaarnerat maniguuffigis-
sanngilarput.

Tunniutiinnarnata pisinnaatitaaffivut illersorniartigit inatsisillu nassuiaatitaanit aatsitassat
gaqutigoortut pillugit oqaasertalersuisimanerit peerneqarnissaat piumasaqgaatiginiartigu.

Aappassaaneertinnagu ataatsimiititaliami attuumassuteqgartumi suliarineqgaqgaarnissaa ilun-

gersortumik innersuussutigaarput, neriuppugullu amerlanerussuteqartut tamanna isumaqa-
taaffigissagaat.

Qujanaq.



